
Punkt 0: Saqqaa

Ilaasortat

Uju Petersen (IA), siulittaasoq

Rasmine Geisler (IA)

Inge Olsvig Brandt (IA)

Knud Mathiassen (IA)

Ane Egede Mathæussen (S)

Beslutning

Ataatsimeeqataasut: Uju Petersen (IA)

Oqarasuaatsikkut: Knud Mathiassen (IA), Charlotte Pike (IA) uunga sinniisuuvoq Rasmine Geisler (IA), Inge Olsvig
Brandt (IA) aamma Ane Egede Mathæussen (IA)

Peqataasinnaanatik nalunaartut: Rasmine Geisler (IA)



Punkt 1: Oqaluuserisassat akuerineqarneri

Beslutning

Oqaluuserisassat akuersissutigineqarput.

Knud Mathiassen (IA) 04A suliarineqarnerani suliamut attuumavallaarnerarluni nalunaarpoq



Punkt 2: Nalunaarutit

2a. Siulittaasumit nalunaarutit

2b. Ingerlatsivimmit nalunaarutit



Punkt 3: Ilisimatitsissutit

Soqanngilaq

Beslutning

Soqanngilaq.



Punkt 4: Aalajangiiffissat



Punkt 04A: Tasiilami siusissukkut iliuuseqarneq

Beslutning

Knud Mathiassen (IA) ini qimappaa.

Inassuteqaat akuersissutigineqarpoq.

Bilag

Siusissukkut iliuuseqarneq pillugu saqqummiussaq



Tasiilami siusissukkut iliuuseqarneq
Armarngivat allanngortinneqarnera

Aalajangiiffigisassaq
J.nr.: 42.00
Meeqqanut Ilaqutariinnullu Ingerlatsivik - Pisortaq Martha Lund Olsen / MLOL

Suliassamik eqikkaaneq
Kommunalbestyrelsip ulloq 26. aggusti 2019-imi Tasiilami siunissaq eqqarsaatigalugu 
suliniuteqarnissaq pillugu immikkut sammisaqarnermi Tasiilami meeqqat ukioqanngitsuniit pingasut 
tikillugit ukiullit angajoqqaavinik siusissukkut iliuuseqartarnissamik suliniuteqarnissaq immaqalu 
Armarngivat allanngortinneqarsinnaanera eqqartorneqarput. Armarngivat namminersortumik 
ingerlataavoq, namminerisamillu siulersuisoqarluni, siunertamillu allannguisoqarnissamik 
siulersuisut isumalluarput. Meeqqanut Ilaqutariinnullu Ingerlatsiviup kissaatigaa, Armarngivat 
katsorsaavittut Anaanat-Meeqqallu Illuat, allanngortinneqassasoq. 

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa:

- Armarngivat siusissukkut iliuuseqarnissamik siunertatut allanngortinneqassasoq, tassa
katsorsaavik Anaanat Meeqqallu Illuat 
Armarngivat ingerlanneqarnera Kommuneqarfik Sermersuumit tiguneqassasoq-

Suliassamik saqqummiussineq 
Tasiilami suliniuteqarnerit nutaat pisariaqartinneqarput. Suliniutit meeqqat inuusuttullu 
amerlavallaat assigiinngitsunik annertussusilinnik sumiginnarneqarnermik atugaqartut pillugit 
ajornartorsiutinik annertuunik pitsaaliueqataasinnaasut. 

Katsorsaavik Anaanat Meeqqallu Illuat eqqarsaatigalugu siunertaavoq, meeraaqqat inuunermik 
pitsaasumik toqqissisimanartumillu aallartittarnissaannik aamma angajoqqaat angajoqqaatut 
isumaginninnissamut annertuumik ikorfartorneqarnissaannik ilitsersorneqarnissaannillu 
qulakkeerneqarnissaanik siunertaqarpoq. Tamanna pissalluni peqqinnissamut, perorsaanikkut 
isumaginninnikkullu tunngasunik ilisimasalinnik pikkorissunillu qanimut malinnaaffiginneqarnikkut 
ikorfartorneqarnikkullu.

Neqeroorut peqqinnissamut ulluuneranilu neqeroorutinut tunngasunik suliallit aamma Meeqqanut 
Ilaqutariinnullu pissaaq, kingullertullu taaneqartumit Ingerlatsivik qanimut suleqatigiinnerisigut 
akisussaaffigineqarluni. Taamatuttaaq soqutigisaqaqatigiit illup avataaniittut arlallit 
attuumassuteqartinneqassapput. Anaanat Meeqqallu Illuat sullinniakkanut ulluunerani 

inissamik pisariaqaleriataartoqartillugu ataatsimik unnuarlu neqerooruteqassaaq kiisalu ulloq 
marlunnilluunniit inissaqartitsissalluni. Sapaatip-akunnerini ullut tamaasa ammasarfia nal. 8.00 – 
20.00. Ilaqutariit aalajangersimasumik amerlassusillit neqeroorummut ilanngunneqarsinnaassapput, 
illumi inissaqassuseq tassani apeqqutaassalluni. Ulluunerani katsorsaasarneq qitiutinneqassaaq. 

Aaqqiissutissatut siunnersuut – suliatigut naliliineq
Anaanat Meeqqallu Illuat meeqqat inuusuttullu imaannanngitsumik atugaqarlutit inuusut 
sumiginnagaanermillu sunnerneqarlutik alliartorsimasut ikilisarneqarnissaannik iluaqutaassaaq. 
Assigiinngitsunik suliallit qanimut suleqatigiinnerisigut siusissukkut iliuuseqarnermik suliniut 
pitsanngorsaanissamik anguniagaq tassaavoq, ilaqutariit meerartallit pisariaqartitsisut 
ajornartorsiornerup suli nutaajunerani paasineqajaartarnissaat, taamaalilluni ajornartorsiutip 
annertuneruallaalinnginnerani sunniuteqarluarsinnaasumik ikorfartorneqarnissamik 



neqeroorfigineqarsinnaaqqullugit. Siusissukkut pitsaaliuinermik isumaginninnermik 
suliniuteqarnerup qitiutinneqarnera isumaqarluarpoq, inuttummi aningaasaqarnikkullu imminut 
akilersinnaavoq.
Aningaasatigut sulisoqarnikkullu naliliinerit
2020-mi ingerlatsinermi missingersuutit 5.250.000 koruuninik missiliuunneqarput. 
Isumaginninnermut Aqutsisoqarfimmut 50 procentiinik tapiiffigineqarnissamik 
qinnuteqartoqareerpoq, siusinnerusukkut 1.250 mio.-inik Armarngivammut 
tapiissuteqartarnikuuvoq, aningaasat sinneruttut inissiinermut tunngasunik atugassiaasussaallutik.
Tasiilami fagchefi suliniummut akisussaasutut inissisimassaaq. Katsorsaavik Anaanat Meeqqallu 
Illuat tarnip pissusiinik immikkut ilisimasalimmit (tarnikkut katsorsaasoq), ilaqutariinnik 
aqqutissiuussisartunit sisamanit peqqissaasumillu (sundhedsplejerske) ulluinnarni 
ingerlanneqartassaaq.  
Inatsisitigut tunngavissaq allakkallu tunngaviusumik uppernarsaatitallit
Siusissukkut iliuuseqartarfik Armarngivat Meeqqat tapersersorneqarnissaannut Inatsisartut 
inatsisaat nr. 20, 26. juni 2017-imeersoq § 25 imm. 4 imm. 6 kiisalu § 26 naapertorlugu 
pilersinneqassaaq.

Ingerlariaqqinnissaq
Armarngivat ineriartorteqqinneqarnera allanngortinneqarneralu 2020-mi upernaap ingerlanerani 
pissaaq. Ulloq 31/3-20-mi aammattaaq Pitsaaliuinermut Isumaginninnermullu Aqutsisoqarfimmut 
ingerlatsinermut tapiiffigineqarnissamik qinnuteqaat nassiunneqarpoq, ingerlatsivillu tamatuminnga 
tusarsiivoq. 
Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit oqaaseqartitsisoqarsimanngilaq.

Innuttaasunik peqataatitsineq/attaveqaqatigiinneq
Oqaaseqaateqartoqanngilaq.

Ingerlatsivinnit allaniit oqaaseqaatigineqartut
Oqaaseqaateqartoqanngilaq.

Ilanngussat
1. Siusissukkut iliuuseqarneq pillugu saqqummiussaq



Punkt 5: Suliat Aningaasaqarnermut Inuussutissaqarnermullu
Ataatsimiititamut Kommunalbestyrelsimullu ingerlateqqitassat



Punkt 05A: Ineriartortitsinissamut Pilersaarut pillugu killiffimmik
nalunaarusiaq MI 2017-2020

Beslutning

Inassuteqaat akuersissutigineqarpoq.

Bilag

Ilanngussat 1 - Killiffik pillugu nalunaarusiat 10-t, 4. kvartal 2019

Ilanngussat 2 - Suliassanut pilersaarut 2017-2020 (nutartigaq)

Ilanngussat 3 - Killiffik pillugu nalunaarusiaq pillugu Deloitte-p oqaaseqaatai innersuussutailu



Ineriartortitsinissamut Pilersaarut pillugu killiffimmik nalunaarusiaq MI 
2017-2020 
Killiffik pillugu nalunaarusiat 10-t, kvartalit sisamaat 2019

Ilisimatitsissut
J. nr: 42.00
Meeqqanut Ilaqutariinnullu Ingerlatsivik – Pisortaq Martha Lund Olsen / MLOL

Suliassamik eqikkaaneq
Ineriartortitsinissamik pilersaarummut 2017-2020 tunngatillugu, tassanilu suliarineqartussat 
ilanngullugit, Meeqqanut Ilaqutariinnullu Ingerlatsivimmit killiffii pillugit 2019-imi kvartalip aappaani 
nalunaarusiarineqarput.
Killiffimmik nalunaarusiap suliarinerani siunnersuinikkut ilitsersuinikkullu Deloittep ingerlatsivik 
suleqatigivaa.

2019-imi kvartalip sisamaani killiffik pillugu nalunaarusiaq pingasunut avinneqarpoq:

- Ingerlatsiviup killiffik pillugu nalunaarusiaa
Suliassat pillugit pilersaarut nutartigaq-

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigivaa:

- ilisimatitsissut tusaatissatut tiguneqassasoq
suliaq ilisimatitsissutitut Aningaasaqarnermut Inuussutissarsiornermullu Ataatsimiititamut-
ingerlateqqinneqassasoq

Suliassamik saqqummiussineq 
Meeqqanut Ilaqutariinnullu Ingerlatsivimmi Oqartussaaffeqarfiup sulinera Nakkutilliisoqarfiup 
Kommuneqarfik Sermersuumut 2019-imi juulimi uparuaatigisaanut tunngasunik 2019-imi kvartalip 
sisamaanni aamma imaqangaatsiarpoq. Danmarkimi Socialstyrelseni suleqatigalugu, qallunaat 
isumaginninnermik siunnersortit arfineq pingasut Kommuneqarfik Sermersuumut atukkiunneqarput, 
Tasiilami isumaginninnermik misissuinermik suliarineqarsimanngitsunik ikiuunnissaat 
siunertaralugu.
Nuummi suliniutit eqqarsaatigalugit suliat katersuunnarneqartut suli amerlasoorujussuupput.

Kvartalip sisamaata naajartornerani oqartussaaffeqarfimmut kommunip ESDH-systemia nutaaq 
”GetOrganized” saqqummiunneqarpoq, taannalu 2020-mi naammassillugu 
atuutilersinneqarsimanissaa naatsorsuutigineqarpoq.

Pitsaaliuinermik ilaqutariinnillu katsorsaanermut tunngasuni neqeroorutigineqartut 
pitsanngoriartuinnarput. Oqartussaaffeqarfimmi suliat katersuunnarneqartut pissutigalugit 
ikiorsiissutitigut neqeroorutinut ataasiakkaanut innersuunneqarsimanngitsunik suli peqarpoq.
Ikiorsiissutitigut neqeroorutini suliatigut piukkunnarsaanissaq annertuumik qitiutinneqarpoq. 
Ikiorsiissutitigut neqeroorutit eqqarsaatigalugit immikkoortuni ataasiakkaanut naapertuuttunik 
sulisussanik suliatigut ilisimasalinnik piukkunnartunillu atorfinitsitsiniarneq suli ajornartorsiutaasutut 
isigineqarpoq.

Tasiilami upalungaarsimaneq pillugu immikkoortut assigiinngitsut akornanni suleqatigiinneq, 
kinguaassiuutitigut kannguttaatsuliortoqarsinnaaneranut pitsaaliuinermik suliaqarfiusussaq, 
kvartalip sisamaanni alloriarnissap tullianut ingerlariaqqiffiusimavoq, siunnersuisoqatigiinnik 



pilersitsisoqarluni. Kvartalip sisamaanni aamma Nuummi tassunga assingusumik 
upalungaarsimanissamik annertusaanermik suliaqartoqarpoq.
Nuummi niviarsiaqqanik ataatsimoortukkuutaartunik pinerlunniaqqajaasoqartarneranik 
ajornartorsiummut atatillugu suliniuteqarnissamut aaqqiissutissarsiornermilu ingerlatsiviup politiinik 
peqqissaavimmillu oqaloqateqallattaarnerit aallartippai.

Aaqqiissutissatut siunnersuut – suliatigut naliliineq
Oqartussaaffeqarfiup aqutsisunit nakkutigineqarnera aalajangersimasunillu anguniagaqarneq: 
Ingerlatsivik tutsuiginartunik kisitsisit atorlugit naatsorsuusiornissamut pisariaqartunik teknikkikkut 
suli atortorissaaruteqanngilaq. Naatsorsuusiornerit taamatut ittut pisariaqarput, 
oqarsinnaanngussagaanni ineriartortitsinermik pilersaarummi anguniagaasoq 
anguneqarsimanersoq. Tassunga atatillugu aqutsisut nakkutilliinerannut nalunaarusioriaaseq 
qanoq ittoq ingerlatsivimmit kissaatigineqarnersoq aammattaaq aalajangiiffigineqartariaqarpoq.

Suliap annertussusaa: Nalilerneqarpoq, Tasiilami isumaginninnermi misissuinissaq 
isumaginninnermik siunnersortit Danmarkimiit atukkiunneqartut ikiortigalugit 
isumagineqarsinnaanngussasoq. Tamatumalu suliniutitigut kinguaattoorfiusinnaaneranik 
kinguneqassasoq qularnanngilluinnarpoq, aqutsisullu paasiniassavaa pitsaanerpaamik qanoq 
iliuuseqarfigineqassanersoq.

Oqartussaaffeqarfiup ikiorsiissuteqarfiullu suleqatigiinnerat: Meeqqamut pitsaanerpaaq 
anguniarlugu aamma suliniutit ingerlasut pitsaassusissaat qulakkeerniarlugit oqartussaaffeqarfiup 
aamma ikiorsiissuteqartarfiup suleqatigiinnerat pitsaanerulersinneqartariaqarpoq.

Pinaveersaartitsineq aamma ilaqutariinnik katsorsaaneq: Ikiorsiissuteqartarfimmi neqeroorutit 
ilorraap tungaanut ingerlaneranni pitsanngoriartornerannilu ikiorneqarneq 
attatiinnarneqartariaqarpoq. Amerlasuunik suliniutinik suliaqarnerup takutippaa, siammasissunik 
neqerooruteqarnissaq suli atorfissaqartinneqartoq, tassa suliniutit aqqutigalugit 
aaqqissuussaasumik pitsaaliuinermik suliaqartoqarsinnaaqqullugu.

Aningaasatigut sulisoqarnikkullu naliliinerit
Soqanngilaq

Inatsisitigut tunngavissaq allakkallu tunngaviusumik uppernarsaatitallit
"Ineriartortitsinissamut Pilersaarut MI 2017-2020"

Ingerlariaqqinnissaq
Ineriartitsitsinissamik pilersaarut Ineriartitsitsinissamut pilersaarut MI 2017-2020 naapertorlugu 
ingerlateqqinneqassaaq. Suliassanut pilersaarut ilanngullugu nassiunneqartumi soorlu 
atuarneqarsinnaasoq, anguniakkani ataasiakkaat siusinnerusukkut pisussanngorlugit 2020-mi 
piviusunngortinniarneqarput.

Aningaasaqarnermut Allatseqarfimmit oqaaseqaatit
Soqanngilaq

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allaniit oqaaseqaatigineqartut
Soqanngilaq



Ilanngussat
1. Killiffik pillugu nalunaarusiat 10-t, 4. kvartal 2019
2. Suliassanut pilersaarut 2017-2020 (nutartigaq)
3. Killiffik pillugu nalunaarusiaq pillugu Deloitte-p oqaaseqaatai innersuussutailu



Punkt 6: Taasariaqartut allat

Beslutning

Soqanngilaq.



Punkt 7: Oqaluuserisassat matoqqasut

Soqanngilaq

Beslutning

Soqanngilaq.



Punkt 8: Taasariaqartut allat

Beslutning

Imaqarniliaq akuerineqarpoq nal.11.46


	Mødeinformation
	Indholdsfortegnelse
	Punkt 0: Saqqaa
	Punkt 1: Oqaluuserisassat akuerineqarneri
	Punkt 2: Nalunaarutit
	Punkt 3: Ilisimatitsissutit
	Punkt 4: Aalajangiiffissat
	Punkt 04A: Tasiilami siusissukkut iliuuseqarneq
	Punkt 5: Suliat Aningaasaqarnermut Inuussutissaqarnermullu Ataatsimiititamut Kommunalbestyrelsimullu ingerlateqqitassat
	Punkt 05A: Ineriartortitsinissamut Pilersaarut pillugu killiffimmik nalunaarusiaq MI 2017-2020
	Punkt 6: Taasariaqartut allat
	Punkt 7: Oqaluuserisassat matoqqasut
	Punkt 8: Taasariaqartut allat

